
I. SARRERA
Bere jarduera-programari jarraikiz, Comptos Ganberak Atarrabiako Udalaren 2008ko kontu orokorraren fiskalizazioa egin du.
2008ko urtarrilaren 1ean, udalak 10.462 biztanle ditu, eta hauexek ditu zifra adierazgarrienak 2008ko abenduaren 31n:
	Aitortutako betebeharrak
	Aitortutako eskubideak
	Langileak, 2008-12-31n
2008-12-31

	10.926.119
	9.542.088
	         106


Udala sarturik dago Iruñerriko Mankomunitatean, eta haren bidez ematen ditu uraren ziklo integralaren zerbitzuak, hiri-hondakin solidoen kudeaketa- eta tratamendu-zerbitzuak, eskualdeko hiri-garraiokoak eta ibai-parkearen kudeaketakoak.
Horrez gain, Etxebizitzak eta Eraikinak Zaharberritzeko Eskualdeko Bulegoan eta Nafarroako Udal Informatikaren Elkartean parte hartzen du.
Toki entitateari 2008ko ekitaldian aplikatzekoa den araubide juridikoa, funtsean, honako hauek osatzen dute:
· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Toki Araubidearen Oinarriak arautzeko 7/1985 Legea.
· 251/1993 Legegintzako Foru Dekretua, Nafarroako Administrazio Publikoen Zerbitzuko Langileen Estatutuaren Testu Bategina onesten duena.
· Kontratu Publikoei buruzko 6/2006 Foru Legea, 1/2007 Foru Legeak toki entitateei buruz ezarritako berezitasunekin.
· Dirulaguntzei buruzko 38/2003 Lege Orokorra.
· Lurraldearen Antolamendu eta Hirigintzari buruzko 35/2002 Foru Legea.
· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, zeinak Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Udalaren 2008ko aurrekontuaren exekuzio oinarriak eta gainerako barne araudia.
Txostenak sei atal ditu, sarrera hau barne. Bigarren atalean txostenaren helburuak agertzen dira. Hirugarrenean, eginiko azterlanaren norainokoa, eta laugarrenean, kontu orokorrari, legezkotasunari, finantza egoerari eta aurreko gomendioen jarraipenari buruz dugun iritzia agertzen dugu. Bosgarren atalean sartu ditugu berraztertu ditugun finatzen egoera-orriak. Seigarren atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloz arlo.
Eranskin bat ere sartu dugu, txostenean erabilitako ratio nagusiak jasotzen dituena.
Eskerrak eman nahi dizkiegu Atarrabiako Udaleko langileei, beraien lankidetzarengatik.
II.  HELBURUA
Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Atarrabiako Udalaren 2008ko ekitaldiko kontu orokorraren erregulartasun-fiskalizazioa egin dugu.
Txostenak helburu du honako puntu hauei buruzko gure iritzia agertzea:
a) Atarrabiako Udalaren Kontu Orokorrak fidelki islatzen ote duen alderdirik behinenetan entitatearen egoera ekonomiko eta finantzarioa, aurrekontuaren likidazioa eta lorturiko emaitzak, eta guztiok onartuak diren kontabilitate-printzipio eta -arauei jarraituz prestatu ote den, eta horiek uniformetasunez aplikatu diren.
b) Entitateak 2008an aurrera eramandako jarduerari aplikatzekoa zaion legeriaren betetze-maila.
c) Atarrabiako Udalaren egoera finantzarioa 2008ko abenduaren 31n.
d) Azken fiskalizazio-txostenetan emandako gomendioak noraino bete diren.
Txostenak biltzen ditu udalaren antolamendua, barne kontrola eta kudeaketa hobetzeko beharrezkotzat jo ditugun iruzkin eta gomendioak.
III. NORAINOKOA
Comptos Ganberak Atarrabiako Udalaren 2008ko ekitaldiko kontu orokorraren fiskalizazioa egin du.
Hona hemen udalak aurkezturiko finantzen egoera-orri nagusiak:
· Aurrekontuaren betetze-mailari buruzko egoera-orria, ekitaldiko aurrekontu-emaitza eta entitatearen diruzaintza-gerakina.
· Entitatearen egoera-balantzea.
· Entitatearen galera eta irabazien kontua.
Lana Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz gauzatu da, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak bildu dira. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.
Comptos Ganberak txosten berariazkoa egin du 2009an Iruñerriko udalek 2005etik 2008ra bitartean sinaturiko hirigintza-hitzarmenen fiskalizazioari buruz. Atarrabiako Udala Iruñerrian dagoenez gero, gure azterketan ez ditugu jaso udalak 2008an egin zitzakeen hirigintza-hitzarmenak, txosten horren xede baitira.
IV. IRITZIA
Egin dugun lanaren norainokoarekin bat, Atarrabiako Udalaren 2008ko ekitaldiko kontu orokorra aztertu dugu. Udalaren erantzukizuna da kontu horren prestaketa eta edukia.
Egindako berrikuspenaren ondorio gisa, honako iritzi hau adierazi behar dugu:
IV.1. UDALAREN 2008KO EKITALDIKO KONTU OROKORRA
Ondasunen inbentarioa 1995ekoa da, eta ez da eguneratzen. Hori dela eta, ezin izan dugu egiaztatu egoera-balantzeko “Ibilgetua” izeneko ataleko saldoaren arrazoizkotasuna. Saldo hori, 2008ko abenduaren 31n, 25.827.757 eurokoa da.
700.000 euroko mailegu bat –2008ko aurrekontuan jasoa eta 2009ko martxoan dirutan sartua– 2008ko ekitaldiko aurrekontuaren likidazioari egotzi zaio, eta horrek urratu egiten du mailegu horri aplikatzekoak zaizkion kontabilitate publikoaren printzipioetan aurreikusitakoa.
Lurren balioaren gehikuntzaren gaineko zerga 2008an likidatu ez izanak eragotzi du 2008ko aurrekontu-likidazioari egoztea –2009an likidatu da, 186.289 euroan–.
Aurreko lerrokadan aipaturiko salbuespenengatik izan ezik, udalaren 2008ko ekitaldiko Kontu Orokorrak fidelki islatzen ditu, alderdirik behinenetan, gastuen eta diru-sarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate publikoko printzipio eta arauei jarraituz.

IV.2. LEGEZKOTASUNA

Eginiko lanaren norainokoaren neurrian, esan daiteke Udalaren jarduera ekonomiko eta finantzarioa, oro har, legezkotasun-printzipioa errespetatuz egin dela.
IV.3. FINANTZA-EGOERA 2008KO ABENDUAREN 31N
Atarrabiako Udalaren finantza-egoerak ezaugarri du diru-sarrera arruntak ez direla aski izan ekitaldiko funtzionamendu gastuak eta finantza-zama finantzatzeko, diruzaintzako gerakina negatiboa izan dela eta zorpetze handia are handiagoa izan daitekeela 2008an esleitu den kultur etxe berrian egin beharreko inbertsio handiaren eraginez. Hortaz, gure ustez lehentasuna du finantza-bideragarritasunari buruzko plan bat egiteak.
Ondotik doaz 2008ko ekitaldiari buruzko zenbait datu ekonomiko, nahiz eta kontuan hartu behar den horiengan eragina izan dezaketela kontu orokorrari buruzko iritzian aipatutako salbuespenek:
Behin betiko aurrekontua 11.441.386 eurokoa izan da. Ehuneko 21 igo da 2007arekin alderatuta, kapital-eragiketen aurreikuspenen igoeragatik batez ere.
Ekitaldian aitortutako betebeharrek 10.926.120 euro egin dute, eta aitortutako eskubideek, berriz, 9.542.088 euro; ondorioz, betetze maila ehuneko 96koa izan da gastuetan eta ehuneko 83koa diru-sarreretan.
Gastu arruntek gastu osoaren ehuneko 67 egiten dute, eta ehuneko 8 igo dira 2007arekin alderatuta. Gastu horien ehuneko 59 langile-gastuei dagokie, eta ehuneko 32, berriz zerbitzuei eta gastu arrunten erosketei.
Diru-sarrera arruntek ekitaldiko diru-sarrera osoen ehuneko78 egiten dute, eta honela banatzen dira: ehuneko 43 tributu bidezko diru-sarreretatik heldu dira, ehuneko 56 transferentzia arruntetatik eta gainontzekoa, ehuneko 1, ondare bidezko diru-sarreretatik. 2007arekin alderatuta, ehuneko 1 igo dira.
Kapital-eragiketak, hala inbertsioetakoak nola diru-sarreretakoak, ehuneko 97 eta ehuneko 100 igo dira hurrenez hurren, 2007ko ekitaldiarekin alderatuta, kultu etxe berriko obrak hastean.
2008ko aurrezki garbia negatiboa izatera igaro da (256.134 euro). 2007an, aldiz, positiboa zen (161.110 euro).
Diruzaintzako gerakina positiboa zen 2007an (1.174.147 euro), eta ekitaldi honetan, berriz, negatiboa (394.718 euro).
Azkenik, horra, ondoko datuei dagokienez, zer ondorio izanen lituzkeen aurrekontuaren betetzean lurren balioaren igoeraren gaineko zerga 2009an kitatu izanak (186.289 euro) nahiz 700.000 euroko mailegua 2008ko aurrekontuan diru-sarrera gisa aitortu ez izanak:
	Kontzeptua
	2008ko Kontu Orokorraren arabera
	Salbuespenen ondorioak

	Aurrekontu-emaitza doitua 
	-742.403
	-1.256.114

	Diruzaintzako gerakina, guztira
	-394.718
	-908.429

	2008ko abenduaren 31ko zorpetzea
	4.486.690
	3.786.690

	Zorpetze-maila
	% 6,74
	% 6,58

	Zorpetze-muga
	% 3,29
	% 5,66


IV.4. COMPTOS GANBERAK AURREKO TXOSTENETAN EMANDAKO GOMENDIOEN BETETZEA
Oro har, bete gabe jarraitzen dute aurreko txostenetako administrazio eta kontabilitate arloko zenbait gomendiok. Ondokoak, besteak beste:
· Udal inbentarioa gaurkotu eta onestea.
· Oroitidazkia taxutu behar da finantzen egoera-orriak osatzen dituzten egoera-orrietako beste bat izatearen ikuspegitik, eta informazio garrantzitsu guztia bertan jasota.
· Kontrolak ezarri behar dira, baimendutako kredituen izaera mugatzaile eta loteslea bete dadin ziurtatzeko modukoak.
· Abenduaren 20ko 35/2002 Foru Legean ezarritakoari egokitu beharra dago; horretarako, eta kasua bada, hirigintza-plan berria onetsi behar da, eta aintzat hartu behar dira Lurzoruaren Udal Ondarea eratzeari eta horren jarraipena egiteari buruzko jarraibideak.
V. Kontu orokorraren laburpena
V.1. AURREKONTUAREN BETETZE-MAILA
Gastuak kapitulu ekonomikoen arabera

	 
	Gastuen kapituluak
	Hasierako kredituak
	Aldaketak
	Behin betiko aurreikuspenak
	Aitorturiko betebehar garbiak
	Betetakoa (%)
	Ordainketa kitatuak
	Likidatua (%)
	Ordaintzeko dagoena

	
	
	
	
	
	
	
	
	
	

	1
	Pertsonal-gastuak
	4.657.532
	-13.209
	4.644.323
	4.374.125
	% 94
	4.290.922
	% 98
	83.203

	2
	Ondasun arruntetako eta zerbitzuetako gastuak
	2.311.165
	1.500
	2.312.665
	2.336.606
	% 101
	1.967.839
	% 84
	368.767

	3
	Finantza-gastuak
	223.154
	0
	223.154
	181.450
	% 81
	180.330
	% 99
	1.120

	4
	Transferentzia arruntak
	497.424
	-4.300
	493.124
	467.363
	% 95
	292.327
	% 63
	175.036

	6
	Inbertsio errealak
	2.660.733
	780.191
	3.440.924
	3.247.700
	% 94
	1.101.302
	% 34
	2.146.398

	9
	Finantza-pasiboak
	327.196
	0
	327.196
	318.876
	% 97
	318.876
	% 100
	0

	 
	Gastuak, guztira
	10.677.204
	764.182
	11.441.386
	10.926.120
	% 95
	8.151.596
	% 75
	2.774.524


Diru-sarrerak kapitulu ekonomikoen arabera


Diru-sarreren kapituluak

	
	Hasierako kredituak
	Aldaketak
	Behin betiko aurreikuspenak
	Aitorturiko eskubide garbiak
	Betetakoa ( %)
	Kitatutakoa, guztira
	Likidatua (%)
	Kobratzeko dagoena
	

	
	
	
	
	
	
	
	
	
	

	1
	Zuzeneko zergak
	2.450.052
	0
	2.450.052
	1.974.811
	% 81
	1.867.270
	% 95
	107.541

	2
	Zeharkako zergak
	319.000
	0
	319.000
	256.483
	% 80
	216.065
	% 84
	40.418

	3
	Tasak, prezio publikoak eta beste diru-sarrera batzuk
	826.452
	0
	826.452
	954.002
	% 115
	846.904
	% 89
	107.098

	4
	Transferentzia arruntak
	4.298.724
	0
	4.298.724
	4.138.550
	% 96
	3.879.517
	% 94
	259.033

	5
	Ondareko diru-sarrerak eta aprob. kom.
	131.500
	0
	131.500
	98.439
	% 75
	18.439
	% 19
	80.000

	6
	Inbertsio errealak besterentzea
	0
	0
	0
	0
	0
	0
	% 0
	0

	7
	Kapital-transferentziak
	1.696.163
	41.447
	1.737.610
	1.419.803
	% 82
	213.270
	% 15
	1.206.533

	8
	Finantza-aktiboak
	0
	722.735
	722.735
	0
	0
	0
	% 0
	0

	9
	Finantza-pasiboak
	955.313
	0
	955.313
	700.000
	% 73
	0
	% 0
	700.000

	7
	Diru-sarrerak, guztira
	10.677.204
	764.182
	11.441.386
	9.542.088
	% 83
	7.041.465
	% 74
	2.500.623


V.2. AURREKONTU EMAITZA
	Kontzeptua
	2008
	2007

	Aitortutako eskubideak 
	9.542.088
	8.407.198

	(Aitortutako betebeharrak)
	(10.926.119)
	(8.639.408)

	Aurrekontu-emaitza
	-1.384.031
	-232.210

	DOITZEAK
	
	

	(Finantzaketaren desbideraketa positiboak)
	(33.325)
	(549.186)

	Finantzaketaren desbideraketa metatu negatiboa
	565.571
	38.881

	Diruzaintzako gerakinarekin finantzaturiko kredituak
	109.382
	113.293

	Aurreko ekitaldiko gastu orokorretarako diruzaintzako gerakinarekin finantzaturiko betebeharrak 
	0
	0

	Aurrekontu-emaitza doitua
	-742.403
	-629.222


V.3. DIRUZAINTZAKO GERAKINAREN EGOERA-ORRIA
	Kontzeptua
	2008
	2007

	+ Kobratzeko dauden eskubideak
	2.655.787
	1.512.028

	Diru-sarreren aurrekontua: Aurtengo ekitaldia
	2.501.335
	1.162.119

	Diru-sarreren aurrekontua: itxitako ekitaldiak
	916.636
	833.492

	Aurrekontuz kanpoko diru-sarrerak
	69.689
	275.929

	Ordainketen itzulketak
	5.595
	564

	(Dirubilketa zaileko eskubideak)
	(812.272)
	(681.427)

	(Aplikatzeko dauden diru-sarrerak)
	(25.196,
	(78.649)

	- Ordaintzeko dauden betebeharrak.
	3.435.329
	1.423.056

	Behin betiko aurrekontua Gastuak: Aurtengo ekitaldia
	2.774.580
	1.094.448

	Behin betiko aurrekontua Gastuak: itxitako ekitaldiak
	218.130
	112.584

	Diru-sarreren itzulketak
	6.318
	5.607

	(Aplikatzeko dauden gastuak)
	0
	-5.864

	Aurrekontuz kanpoko gastuak
	436.301
	216.281

	+ Diruzaintzako funts likidoak
	345.667
	1.046.018

	+ Finantziazio-desbideraketa metatu negatiboak
	39.157
	39.157

	= Diruzaintzako gerakina, guztira
	-394.718
	1.174.147

	Finantzaketa atxikia duten gastuen diruzaintzako gerakina
	33.325
	549.187

	Baliabide atxikien diruzaintzako gerakina
	0
	0

	Gastu orokorretarako diruzaintzako gerakina
	-428.043
	624.960


V.4. EGOERA-BALANTZEA1
	AKTIBOA

	Izena
	2008
	2007
	Aldea

	A) IBILGETUA
	25.827.757
	22.552.060
	3.275.697

	1. Ibilgetu materiala
	19.183.595
	16.417.863
	2.765.732

	2. Ibilgetu ez-materiala
	1.162.736
	1.060.546
	102.190

	3. Erabilera orokorrerako azpiegiturak eta ondasunak
	5.478.380
	5.070.605
	407.775

	4. Herri ondasunak
	1.578
	1.578
	0

	5. Finantza-ibilgetua
	1.468
	1.468
	0

	C ZIRKULATZAILEA
	3.849.691
	3.323.988
	525.703

	7. Izakinak
	0
	0
	0

	8. Zordunak
	3.493.255
	2.052.549
	1.440.706

	9. Finantza-kontuak
	356.436
	1.271.439
	-915.003

	10. Egoera iragankorrak, aldizkatzearen ondoriozko doitzeak.
	0
	0
	0

	11. Aplikatzeko dagoen emaitza
	0
	0
	0

	AKTIBOA, GUZTIRA
	29.677.448
	25.876.048
	3.801.400

	
	
	
	

	
	
	
	

	
	
	
	

	PASIBOA

	
	
	
	

	Izena
	2008
	2007
	Aldea

	A FUNTS BEREKIAK
	21.730.157
	20.262.914
	1.467.243

	1. Ondarea eta erreserbak
	13.882.548
	13.400.787
	481.761

	2. Ekitaldiko emaitza ekonomikoa (etekina)
	47.440
	481.761
	-434.321

	3. Kapital-dirulaguntzak
	7.800.169
	6.380.366
	1.419.803

	C EPE LUZEKO HARTZEKODUNAK
	4.486.690
	4.105.566
	381.124

	4. Jasotako prestamenak, maileguak, fidantzak eta gordailuak
	4.486.690
	4.105.566
	381.124

	D EPE LABURREKO HARTZEKODUNAK
	3.460.526
	1.507.568
	1.952.958

	5. Itxitako aurrekontuetako hartzekodunak eta aurrekontuez kanpokoak
	3.435.329
	1.428.919
	2.006.410

	6. Aplikatzeko dauden kontusailak eta aldizkatzeak eragindako doitzeak
	25.197
	78.649
	-53.452

	PASIBOA, GUZTIRA
	29.677.373
	25.876.048
	3.801.325


1 Ikus VI.I.I  atala (Aurrekontuaren alderdiak eta kontu orokorra).  5. paragrafoa
V.5. Ratioak
	Adierazlea
	2002
	2003
	2004
	2005
	2006
	2007
	2008

	Diru-sarreren betetze-maila
	% 87
	% 86
	% 90
	% 88
	% 85
	% 89
	% 83

	Gastuen betetze-maila
	% 84
	% 84
	% 95
	% 83
	% 83
	% 91
	% 95

	Kobrantzen betetzea
	% 88
	% 86
	% 86
	% 88
	% 88
	% 86
	% 74

	Ordainketen betetzea
	% 89
	% 92
	% 84
	% 89
	% 93
	% 87
	% 75

	Zorpetze-maila
	% 4,78
	% 4,85
	% 5,65
	% 5,92
	% 6,42
	% 7,15
	% 6,74

	Zorpetze-muga
	% 9,23
	% 10,40
	% 6,50
	% 10,43
	% 18,82
	% 9,34
	% 3,29

	Zorpetze-ahalmena
	% 4,45
	% 5,55
	% 0,85
	% 4,51
	% 12,40
	% 2,19
	% -3,45

	Aurrezpen garbia
	% 4,45
	% 5,55
	% 0,85
	4,51
	% 12,40
	% 2,19
	% -3,45

	Langileriaren indizea
	% 53
	% 49
	% 41
	% 49
	% 49
	% 46
	% 40

	Inbertsioaren indizea
	% 10
	% 17
	% 31
	% 17
	% 18
	% 17
	% 30

	Dirulaguntzekiko menpekotasuna
	% 34
	% 38
	% 50
	% 53
	% 52
	% 51
	% 58

	Diru-sarrerak biztanleko
	605
	717
	840
	817
	809
	822
	912

	Gastuak biztanleko
	580
	700
	885
	740
	791
	845
	1.044

	Diru-sarrera arruntak biztanleko
	543
	615
	618
	643
	745
	719
	709

	Gastu arruntak biztanleko
	503
	560
	587
	587
	618
	668
	703

	Tributu bidezko diru-sarrerak biztanle bakoitzeko
	239
	290
	282
	288
	378
	334
	304

	Finantza-zama biztanleko
	26
	30
	35
	38
	48
	51
	48

	Zorra biztanleko
	261
	291
	339
	412
	375
	401
	392


VI. IRUZKINAK, ONDORIOAK ETA GOMENDIOAK
Ondotik, kudeaketaren arlo aipagarrien arabera sailkaturik, Ganberaren iritziz udalak bere antolamendu-sistemak, prozedurak, kontabilitatea eta barne kontrola hobetzeko hartu beharko lituzkeen neurriei buruzko gomendio nagusiak emango ditugu.
VI.1. ALDERDI NAGUSIAK 

VI.1.1. Aurrekontuaren alderdiak eta kontu orokorra
Nafarroako Toki Ogasunei buruzko martxoaren 10eko 2/1995 Foru Legeak aurrekontua aurkeztu, onetsi eta kitatzeko epeak ezartzen ditu. 

Udalak ez ditu epe horiek betetzen. Osoko Bilkurak 2008ko uztailaren 31n onetsi zuen 2008ko ekitaldirako hasierako aurrekontua, eta behin betiko aurrekontua 2008ko azaroaren 26ko NAOn argitaratu zen. 2008ko ekitaldiko kontu orokorren espedientea, berriz, 2009ko abenduaren 29an onetsi zen.
Lege horrek ezartzen duenez, maileguek izaera mugatzailea eta loteslea dute, eta aurrekontua betetzeko oinarriek aurrekontua kudeatzeko faseen onesperako administrazio-prozesuak eta organo eskudunak ezartzen dituzte. 2. kapituluan –Ondasun arruntetako eta zerbitzuetako gastuak– aitortutako betebeharrek behin betiko aurreikuspenek baino 23.941 euro gehiago egiten dute, eta 2. kapituluan –Ondasun arruntetako eta zerbitzuetako gastuak– eta 6. kapituluan –Inbertsio errealak– ez dira beti errespetatzen lotura juridikoko multzoak.
2008ko abenduaren 23an onetsi ziren kreditu berezietako eta kreditu-gehikuntzetako aurrekontu-aldaketak, baina espedientean ez da jasota ageri kontu-hartzeari buruzko txostenik ez, kreditu berezien kasuan, publizitateari buruzko izapideak bete ote diren.
2008ko abenduaren 31ko egoera-balantzean pasiboarena baino handiagoa da aktiboaren zenbatekoa (75 euro). 2009an zuzendu da.
Diruzaintzako gerakina negatiboa izan da lehen aldiz azken ekitaldietan (394.718 euro).
Kontu orokorrari buruzko alderdi nagusiei buruzko oroitidazkia egin gabe jarraitzen du Udalak. 

Hona gure gomendioak:
· Indarreko legediak ezarritako epeetan onestea aurrekontuak, kudeaketarako oinarrizko lanabesa izan daitezen.
· Aurrekontua aldatzeko espediente guztietan eranstea kontu-hartzailetzaren nahitaezko txostena, eta, araudiak hala ezartzen duenean, Nafarroako Aldizkari Ofizialean argitaratzea.
· Kontu orokorra legez ezarritako epean onestea.
· Ziurtatzea baimendutako kredituen izaera mugatzaile eta loteslea eta aurrekontua urtean betetzeari buruzko printzipioa.
· Aurrekontua betetzeko faseak kudeatzeko prozedurak betetzea.
· Egiaztatzea aplikazio informatikoaren bidez lortutako finantzen egoera-orriak zuzenak direla eta haien arteko koherentzia gordetzen dutela.
· Zordunen kontuen saldoak aztertzea, zuzenak direla egiaztatuta, eta kobratzeko egin beharreko kudeaketa-zuzemenak egitea.
· Nafarroako Toki Ogasunei buruzko martxoaren 10eko 2/1995 Foru Legeko 230. artikuluak ezartzen dituen neurriak aplikatzea, diruzaintza-gerakin negatiboko aurrekontua kitatzeko.
· Oroitidazkia taxutu behar da finantzen egoera-orriak osatzen dituzten egoera-orrietako beste bat izatearen ikuspegitik, eta informazio garrantzitsu guztia bertan jasota.
VI.1.2. Beste alderdi orokor batzuk
Udalak ez du dirulaguntzei buruzko ordenantza orokorrik. Egindako azterlanean ikusten denez, kasu batean, dirulaguntzak esleitzeko ebazpenak prozedura-akatsak ditu, ez baita erantsi onetsitako proposamenaren justifikazio osoa. Ez dugu jasota aurkitu beste deialdi batzuetan beti betetzen denik oinarrietan eskabideak aurkezteko gehienezko ezarritako epea. 

Hona gure gomendioak:
· Dirulaguntzak emateko prozedura arautzen duen ordenantza orokorra onestea.
· Udalak dirulaguntzak emateko oinarrietan ezarritako baldintzak zorrotz betetzen direla egiaztatzea..
Nafarroako Auzitegi Nagusiak epai bidez ezarri zuen 2008an zehaztu gabe dagoela "Hilarión Eslava" Musika Eskolaren izaera juridikoa eta, gaur egun, ezin dela tokiko erakunde autonomotzat hartu.
Hona gure gomendioak:
· Burlata eta Atarrabiako “Hilarión Eslava” Udalaren Musika Eskolaren izaera juridikoa zehaztea.
VI.2. LANSARIAK
Langileen atalean aitortutako betebeharrek 4.374.125 euro egiten dute, hau da, 2008an sortutako gastu guztien ehuneko 40 eta gastu arrunten ehuneko 59. 2007ko ekitaldiaren aldean, ehuneko 9 egin dute gora.
Hona hemen haien azalpen banakatua:
	
	Aitortutako betebeharrak

	                 10                           Goi karguak
	136.226

	13                                         Langile kontratudunak
	2.815.757

	16 Enplegu-emailearen kargurako kuotak, prestazioak eta gizarte-gastuak
	1.422.142


Osoko Bilkurak 2008ko uztailaren 31n onetsi zituen 2008ko ekitaldirako plantilla organikoa eta lanpostuen zerrenda. Ez da jasota ageri, aurreko ekitaldietan legez, aplikatzekoa den araudiari jarraikiz Nafarroako Aldizkari Ofizialean argitaratu izana. 2008rako plantilla organikoko 106 lanpostuetatik, 75 langile finkoenak dira (funtzionarioak eta lan-kontratudunak), eta gainontzeko 31 lanpostuak lanpostu hutsak dira (horietarik 28 aldi baterako beteta daude, eta 3, aldiz, bete gabe).
Osoko Bilkurak 2008ko martxoaren 31n onetsi zuen lanpostuen azalpenari eta balorazioari buruzko azterlaneko emaitzak aplikatze aldera Langile Batzordeak eginiko proposamena, eta plantilla organikoan zenbait lanposturen osagarriak aldatzea baimendu zuen.
2008an zehar aurreko ekitaldietako deialdiak ebatzi dira (guztira, 14 lanpostu), eta beste 3 lanposturako hautaproben deialdiak egin dira, Giza Baliabideen Zuzendaritzaren oroitidazkiaren arabera.
Egindako lanetik ondorio hauek atera ditugu:
· Sailkapen ekonomikoari dagokionez, 13. atalean –lan-kontratudunak– gastu berekia nahiz funtzionarioena jasotzen da, 271/1998 Foru Dekretuan aurreikusitako garapena aintzat hartu gabe.  10. atalean –goi karguak–, berriz, alkatetzaren diru-sarrerak nahiz zinegotziei osoko bilkuretara, kide anitzeko organoen bileretara eta informazio-batzordeetara joateagatik esleitutakoa kontabilizatzen dira. Funtzionamendu gastu diren neurrian, ordea, gastuen aurrekontuko 2. kapituluan jaso beharko lirateke. 

· Ekitaldiko hiru deialdietatik, bi aztertu dira. Bi horietan, oposizio-lehiaketaren sistema baliatu da. 

· Nominen aplikazio informatikoko datuak ezin dira automatikoki irauli kontabilitate orokorreko programan, eta eskuz egin behar da lan hori. 

Hona gure gomendioak:
· Langileen gastuen sailkapen ekonomikoa garatzea, aurrekontu-egituraren arlorako ezarritakoaren arabera.
· Nafarroako Aldizkari Ofizialean argitaratzea udaleko plantilla organikoaren onespena.
· Oposizio sistema baliatzea, oro har, langileak hautatzeko, behar bezala arrazoituta oposizio-lehiaketaren sistema baliatzen baldin bada. 
· Beharrezkoak diren prozedurak ezartzea, nominen aplikazioak datuak automatikoki pasa ditzan kontabilitatera, eskuz eginez gero egin daitezkeen akatsak saihesteko.
VI.3. ONDASUN ARRUNTEN ETA ZERBITZUEN ALORREKO GASTUAK
Ondasun arruntetako eta zerbitzuetako gastuek gora egin dute 2008an 2.336.606 euro izateraino. Ehuneko 101 bete da, maileguen izaera mugatzailea urratuta. Kapitulu horrek gastuen aurrekontu osoaren ehuneko 21 egiten du, eta gastu arrunten ehuneko 32. 2007arekin alderatuta, ehuneko 6 igo dira.
Hona gastu horiek zehaztuta:
	
	Betebehar
aitortuak

	Errentamendua
	34.445

	Konponketak, mantentze-lanak eta zaintza
	332.425

	Materiala, hornidurak eta bestelakoak
	1.945.784

	Zerbitzua dela-eta emaniko kalte-ordainak
	1.187

	Argitalpen gastuak
	22.765


Gure azterlanean detektatu dugu argiteria konpontzeko kontusailean zenbait faktura jaso direla (30.000 euro inguru egiten dutenak, zerbitzuak direla eta), baina ez da jasota ageri horiek kontratatzeko inolako prozedura baliatu denik. Orobat nabarmendu beharra dago finantza-entitate batek ordainagiriak kudeatzeagatik jasotzen duen diru-kopuru handia (55.888 euro).
Hona gure gomendioak:
· Kontratazio prozedura egokia baliatzea zerbitzuak kontratatzeko, baldin eta zenbatekoaren arabera araudiak prozedura jakin bat baliatzera behar badu.
· Ordainagiriak kobratzeko kudeaketaren kostua aztertzea.
VI.4. INBERTSIOAK
2008. urterako aurreikusitako inbertsioen ehuneko 94 bete da, eta 3.247.700 euro egin dute, hain zuzen ere 2008ko ekitaldian aitorturiko betebehar guztien ehuneko 30.  2007. urtearen aldean, ehuneko 124 egin dute gora.
Aitortutako betebeharren ordainketak erregistratutako  inbertsioen ehuneko 34 baino ez du egiten 2008ko abenduaren 31n.
Kapitulu horretako kontusailik esanguratsuena Kultur Etxe eta Liburutegi berriarena da. Aurrekontuan 1.637.150 euro jarri dira horretarako ekitaldi honetan; horietarik 1.623.334 euro aitortu dira, eta 216.269 euro ordaindu. 
Kapitulu horretako gastuen lagin bat aztertu dugu, ondoko kontratazio-espedienteak barne:
	Kontratua
	Eragiketa
Kontratu
	Prozedura
	Zenbatekoa 
(BEZik gabe)

	Atarrabiako Kultur Etxe berria
	Obra
	Irekia, Europar Batasuneko atalasetik beheiti
	4.728.885

	"Hilarión Eslava" musika patronatuari buruzko hausnarketa estrategikoari buruzko azterlan teknikoa egitea
	Laguntzarako kontratua
	Negoziatua, Europar Batasuneko publizitaterik gabekoa
	22.000

	Sakanguneak eta igarobide beheratuak egitea Atarrabiako zenbait tokitan
	Obra
	Negoziatua, Europar Batasuneko publizitaterik gabekoa
	66.735


· Kultur etxe berria:
Obra kontratatzeko administrazio klausula partikularren orria 2008ko otsailean onetsi zen, 5.037.767,83 euroko zenbatekoan (BEZik gabe) eta 22 hilabeteko gehienezko epearekin. Argitaratu ondoren, 18 eskaintza aurkeztu ziren Nafarroako Kontratazioaren Atarian. 2008ko uztailaren 31n esleitu zen, lizitazio prezioaren ehuneko 6,13ko bajarekin, 4.728.962,21 eurotan (BEZik gabe) eta 21 hilabeteko epearekin. 

Espedientea aztertuta, ez da txosten juridikorik jasota ageri, ez da mailegu-erreserbarik egin eta esleipena ez da Kontratazioaren Atarian argitaratu.
Nafarroako Gobernuak dirulaguntzak eman ditu 2008ko abenduaren 31n proiektu hori finantzatzeko, bi milioi euro hain zuzen ere.
· "Hilarión Eslava" musika patronatuari buruzko hausnarketa estrategikoari buruzko azterlan teknikoa.
Patronatuari buruzko azterketan ikus daiteke bat datozela esleipenaren data eta fakturaren data, eta kaudimena eta ahalmen teknikoa egiaztatzeko dokumentazioa eman aurrekoa dela esleipenaren data. Kontratua ez da administrazio klausulen orrietan ezarritakoaren arabera egin.
· Sakanguneak eta igarobide beheratuak egitea
Obra horiek Toki Administrazioko Departamentuaren dirulaguntza dute (44.433 euro).
Ez da jasota ageri esleipena Kontratazioaren Atarian iragarri izana, eta kontratua ez da administrazio klausulen orrietan ezarritakoaren arabera egin.
· 2008ko aurrekontuan gutxienez ere 63.833 euroko fakturak, 2009ko ekainean jaulkiak, jaso dira.
· 2008ko data daraman faktura bat kontabilizatu da, 92.438 eurokoa, 2009an jaulkitako “ziurtagirien” aurka ordaindu dena.
Hona gure gomendioak:
· Administrazio kontratazioko espedienteak izapidetzea kontratuei buruzko legediak ezarritako eskakizun guztiak betez.
· Gastuak sortzapen-printzipioari jarraituz kontabilizatzea.
· "Hilarión Eslava" musika patronatuari buruzko hausnarketa estrategikoari buruzko azterlan teknikoa egiteko gastuaren sailkapen ekonomikoa aztertzea.
VI.5. DIRU-SARRERAK 

2008ko ekitaldian aitortutako eskubideek 9.542.088 euro egiten dute, eta betetze maila ehuneko 83koa da. Aurreko ekitaldiaren aldean ehuneko 13 igo da.
Hona horren egitura:
	 
	Aitortutako eskubideak

	Zuzeneko zergak
	1.974.811

	Zeharkako zergak
	256.483

	Tasak, prezio publikoak eta beste diru-sarrera batzuk
	954.002

	Transferentzia arruntak
	4.138.550

	Ondareko diru-sarrerak eta aprob. kom.
	98.439

	Kapital-transferentziak
	1.419.803

	Finantza-pasiboak
	700.000


Diru-sarrera arruntek 7.422.286 euro egiten dute; hau da, aitortutako eskubide guztien ehuneko 78. 2007arekin alderatuta, ehuneko 1 igo dira, baina oso portaera ezberdinak dituzte; halatan, zeharkako zergak (EIOZ) ehuneko 55 igo dira, eta transferentzia arruntak, berriz, ehuneko 8; zuzeneko zergak, aldiz, ehuneko 16 jaitsi dira, eta ondare bidezko diru-sarrerak, berriz, ehuneko 14.
Zuzeneko zergen minorazioaren arrazoia da 2008ko ekitaldian ez dela lurren balioaren gehikuntzaren gaineko zerga likidatu. 2008rako balioztatutako zenbatekoa, Udalak emandako informazioaren arabera, 186.289 eurokoa da, eta 2009ko aurrekontuari egotzi zaio.
Kapital diru-sarrerek –2.119.803 euro– aitortutako eskubide guztien ehuneko 22 egiten dute. Ehuneko 100 igo dira 2007aren aldean, eta igoeraren arrazoia izan da aitortutako kapital transferentziak igo direla –2007an 457.571 eurokoak izatetik 2008an 1.419.803 eurokoak izatera igaro dira–, batik bat kultur etxe eta liburutegi  berria eraikitze aldera jasotako dirulaguntzak direla eta (983.734 euro).
Diru-sarreren aurrekontuko kontusailen laginaren gainean eginiko azterketan ondoko datu adierazgarriak detektatu ditugu:
· Ez da argitaratu prezio publikoak arautzen dituzten arauen eta ordenantzen behin betiko onespena, ez behin betiko testu gisa ez aldaketa gisa ere.
· 2008an ez da likidatu lurren balioaren gehikuntzari buruzko zerga. Likidazioa 2009an egin da.
· Hirigintza-lizentzia gisa erregistratu dira urbanizazio kuotak (gutxienez ere 57.940 euro).
· 54.077 euroko diru-sarrera bat kontabilizatu da, aurreko ekitaldietako kontaketa-aldeak ezerezteagatik. Diru-sarrera hori banku-laburpenak eta kontabilitateko erregistroak berdinkatzetik heldu da.
· Finantza-pasiboetan 700.000 euroko mailegu bat aitortu da. Formalki 2009ko otsailean eman zen, eta 2009ako martxoan jaso zen.

Hona gure gomendioak:
· Nafarroako Aldizkari Ofizialean argitaratzea prezio publikoak arautzen dituzten arauen eta ordenantzen behin betiko onespena.
· Tasa eta prezio publikoen bitartez ordaintzen diren kostuei buruzko azterlanak gaurkotzea.
· Tributu-eskubideak aplikatzekoa den araudian ezarritako epean likidatzea.
· Prozedurak ezartzea, egiaztatze aldera beste programa informatiko batzuek kudeatutako diru-sarrerak behar bezala sartu direla kontabilitatean.
· Aurrekontuan aitortzea zorpetzetik heldu diren diru-sarrerak, entitatearen diruzaintzan sartu direnean, 272/1998 Foru Dekretuan ezarritakoari jarraikiz.
· Bankuko kontu korronteen berdinkatzea aldian-aldian egitea eta dokumentatzea. 
VI.6. INBENTARIOA, IBILGETUA 

Udalaren inbentarioa 1995ekoa da, eta ez da inongo sistemarik ezarri hura gaurkotu eta onesteko.
Hona gure gomendioak:
· Udal inbentarioa eguneratu eta onestea, eta altak eta bajak kontrolatzeko eta jarraitzeko sistema bat ezartzea, zeinak erraztuko baitu hura etengabe eguneratuta eta kontabilitatean ibilgetuarekin lotuta egotea, eta lurzoruaren udal ondareari dagozkion ondasunak bereizirik jasotzea.
VI.7. HIRIGINTZA
Lurraldearen Antolamendu eta Hirigintzari buruzko abenduaren 20ko 35/2002 Foru Legeak hiru urteko epea finkatzen zuen, 2006ko apirilera artekoa, indarreko plangintzak homologatu eta egokitzeko.
Atarrabiako Udalak 2004an abiarazi zituen plan orokor berria prestatzeko izapideak, eta 2007ko maiatzean jaso bazen ere, onetsi gabe dago. Hortaz, indarrean dago 1996ko plan orokorra.
Udalak ez dauka Lurzoruaren Udal Ondarearen berariazko inbentariorik, Lurraldearen Antolamendu eta Hirigintzari buruzko Foru Legeak ezarri bezala.
Hona gure gomendioak:
· Abenduaren 20ko 35/2002 Foru Legean ezarritakoari egokitzea, eta kasua bada, hirigintza-plan berria onestea.
· Udalaren lurzoru-ondarearen erregistroa eta inbentarioa sortzea, Lurraldearen Antolamenduari eta Hirigintzari buruzko Foru Legean ezarritakoari jarraikiz.
Txosten hau auditore Mª. Pilar Sola Mateos andreak proposatuta egin da, bera izan baita lan honen arduraduna, araudi indardunak ezarritako izapideak bete ondoren.
Iruñean, 2010eko maiatzaren 28an
Lehendakaria: Helio Robleda Cabezas

